
Заступніца зямлі нашай – Сафія! 

За горад Слуцк, за ўвесь гаротны край 

Маліся… І малітвамі тваімі 

Абманутыя душы прасвятляй. 

 ( А. Сурба) 

 

луцк – невялікі горад у Мінскай вобласці, і тым не менш ён мае 

сваю унікальную і слаўную гісторыю. Знакамітыя слуцкія паясы – 

візітная картка дэкаратыўна-прыкладнога мастацтва Беларусі. “Слуцкае 

Евангелле”, перапісанае ад рукі самім слуцкім князем Юрыем Алелька яшчэ ў 

канцы XVI стагоддзя і цудам захаванае да нашых дзён, - не толькі нацыянальная 

гістарычная рэліквія, але і вялікая святыня для праваслаўных вернікаў. Слуцкі 

храм у імя святога Архангела Міхаіла, пабудаваны ў другой палове 

XVIIIстагоддзя з дрэва ў стылі народнага дойлідства з элементамі барока, з 1990 

года атрымаў статус сабора . Слуцк увайшоў у гісторыю як астравок праваслаўя, 

згуртаваўшы многіх веруючых у часы паўсюднага насаджэння уніяцтва. 

Цярністы і вузкі той шлях, па якому ішлі к Богу Святыя зямлі Беларускай, 

да ліку якіх адносіцца і святая Сафія, княгіня Слуцкая. Заслугі Сафіі – апошняй 

прадстаўніцы роду рыцараў Праваслаўя князёў Алелькавічаў – перад Богам і 

народам цяжка пераацаніць: яна была заступніцай храмаў, манастыроў і 

абаронцай правоў аднаверцаў у самыя цяжкія часы ганенняў на Праваслаўе. 

Прапанаванае выданне пазнаёміць чытачоў з жыццёвым шляхам святой 

Сафіі, княгіні Слуцкай. Уся літаратура, якая змешчана ў інфармацыйна-

бібліяграфічным выданні і маецца ў фондах Слуцкай раённай цэнтральнай 

бібліятэкі, сабрана ў чатырох раздзелах: “Святая заступніца  зямлі Слуцкай”, 

“Сафія па-ранейшаму свой край абараняе” (адкрыццё помніка Сафіі Слуцкай у 

Слуцку), “Вобраз Сафіі Слуцкай у мастацтве і літаратуры”, “Святую Сафію 

ўсхвалім!: да 400-годдзя з дня спачыну святой праведнай Сафіі, княгіні 

Слуцкай”. Матэрыял размешчаны ў алфавітным парадку, адрасаваны шырокаму 

кругу чытачоў. 

“Святая заступніца зямлі Слуцкай” 

 Свята-Духаўскім Кафедральным саборы Мінска (на плошчы 

Свабоды) спачываюць нятленныя мошчы святой праведнай Сафіі, 

княгіні Слуцкай. Сафія Юр’еўна Алелькавіч, княжна, а потым – 

княгіня Слуцкая вызначалася пакорлівасцю перад Богам, набожным і 

вельмі нялегкім жыццём, супрацьстаяла сілам зла. Праведная Сафія была 

апошняй княгіняй слаўнага роду князёў Слуцкіх і Капыльскіх, нашчадкаў 

вялікага князя Альгерда з роду Рурыкавічаў. Некаторыя з гэтага роду займалі ў 

свой час Кіеўскі прастол, іншыя былі князямі Ноўгарада Вялікага. 

Святая праведная Сафія нарадзілася ў 1585 годзе. Быццам у 

азнаменаванне будучай мудрасці Слуцкай княгіні княжну Алелькаўну назвалі 

Сафія – Прамудрасць. У тым жа годзе памерла яе маці, а хутка – і бацька яе 

князь Юрый. Апеку над сіратой, якая ў малым узросце стала багатай 

наследніцай, прынялі на сябе яе сваякі: спачатку Жмудскі стараста Юрый 

Хадкевіч, які ўзяў яе з сабою ў Вільню, а потым Віленскі кашталян, Брэсцкі 

стараста Іеранім Хадкевіч, дзядзька Сафіі. 

Абодва апекуны юнай Сафіі запазычылі князям Радзівілам значныя 

грашовыя сумы і хацелі выкарыстаць сваю апеку: яны вырашылі выплаціць свае 

даўгі пасагам малалетняй княжны. Таму Хадкевічы і сасваталі 

адзінаццацігадовую Сафію за Нясвіжскага князя Януша Радзівіла, сына 

Віленскага ваяводы Крыштофа. Дамова была замацавана пісьмовым дакументам, 

у адпаведнасці з якім шлюб павінен быў адбыцца пасля дасягнення княжной 

паўналецця. Князю Янушу дазволена было бачыцца з юнай Сафіяй, якая жыла 

тады ў віленскім доме Хадкевічаў. 

Аднак праз некаторы час Радзівілы раптоўна наклалі забарону на адзін з 

маёнткаў Хадкевічаў у кошт аплаты старога доўгу. Разгневаныя даўжнікі 

неадкладна забаранілі спатканні князя Януша з княжной Сафіяй; абодва бакі не 

думалі саступаць – усе рыхтаваліся да міжродавай вайны. Радзівілы сабралі 6000 

чалавек узброенай пяхоты і конніцы, умацавалі гарматамі свой палац. Хадкевічы 

ў сваю чаргу сабралі да 1600 коннікаў і 600 чалавек пяхоты – гэтага было 

дастаткова для абароны ператворанага ў непрыступную крэпасць з 24 гарматамі 

віленскага дома, які стаў сховай для княжны-заложніцы. Юная Сафія няспынна 

маліла Бога спыніць непазбежнае кровапраліцце. Адпраўленыя каралём 

пасланцы здолелі прадухіліць змаганне і схіліць абодва бакі да міру. Хутка 

паміж нядаўнімі ворагамі зноў было дасягнута пагадненне аб тым, што Радзівілы 

спыняюць любыя грашовыя прэтэнзіі, а таксама выдаюць Хадкевічам 

пасведчанне аб правільным вядзенні спраў па апецы над маёмасцю княжны 

Сафіі, нявесты князя Януша. 

Калі княжна дасягнула ўзросту, які дазваляў уступіць у шлюб, Януш 

Радзівіл звярнуўся да Рымскага папы з просьбай аб дазволе яму як каталіку 

заключыць шлюб з княжной Сафіяй Слуцкай, праваслаўнай, якая паставіла 

абавязковую ўмову, каб дзеці ад гэтага шлюбу былі абавязкова праваслаўныя. 

Шлюб княжны Сафіі Юр’еўны і князя Януша Радзівіла адбыўся па 

праваслаўнаму абраду ў 1600 годзе. Не салодкім было жыццё княжны Сафіі пад 

апекай карыслівых Хадкевічаў, не стала яно саладзейшым і ў замустве. Уцехай і 

суцяшэннем была для княгіні Слуцкай праваслаўная вера: ва ўсіх засмучэннях 

сваіх з ранняга дзяцінства звярталася яна да Бога. Але асабісты смутак княгіні 

зацьміла яшчэ адно гора: царкоўная унія з Рымам, аб’яўленая на тагачасных 

землях Беларусі з 1596 года. У перыяд заключэння уніі Слуцк належаў княгіні  

Слуцкай. Яна і стала абаронцай праваслаўных святыняў. Праваслаўныя знайшлі 

ў маладой княгіні вялікі маральны ўплыў, духоўную і матэрыяльную падтрымку, 

якія далі жыхарам горада магчымасць згуртавацца з мэтай абароны Праваслаўя ў 

Слуцкае  Праабражэнскае Брацтва. Праведная Сафія прымала самы актыўны 

ўдзел у дзейнасці Брацтва як высоказнакамітая братчыца. Яна пераканала свайго 

мужа-каталіка вытрабаваць у польскага караля грамату аб забароне прымусу да 

уніі праваслаўных. Такая грамата была выдадзена. Такім чынам, дзякуючы 

вялікім намаганням набожнай захавальніцы Праваслаўя горад Слуцк застаўся 

адзіным горадам Паўночна-Заходняга краю, які, будучы цвярдыняй веры, 

завешчанай продкамі, захаваў цэласнасць, чысціню і недатыкальнасць вучэння, 

якое асвяціла землі рускія ў 988 годзе. 

Уплыў праведнай княгіні быў такі вялікі, што нават муж яе князь Януш 

Радзівіл пазней выдаваў граматы ў падтрымку Праваслаўя, глыбока паважаючы 

завешчаныя набожнай Сафіяй традыцыі. У адной з такіх грамат сказана: 

“…цэрквы і манастыры рэлігіі старарускай у маёнтках маіх па-ранейшаму 

павінны быць захаваны, і нашчадкі мае павінны захоўваць, каб не рабілася ў тым 

ніякай перамены”. 

Акрамя юрыдычнай абароны Праваслаўя, княгіня Сафія заўсёды 

клапацілася аб матэрыяльным забеспячэнні манастыроў, цэркваў, шчодра 

ахвяравала на храмы Божыя, уласнаручна вырабляла дарагія, вышытыя золатам і 

серабром святарскія аблачэнні, выдзяляла сродкі на будаўніцтва цэркваў. У дні 

храмавых святаў высоказнакамітая братчыца як паломніца падарожнічала ў 

самыя аддаленыя храмы. 

Дзякуючы дзейнасці княгіні Сафіі Слуцк яшчэ пры жыцці гэтай вялікай 

угодніцы атрымаў асаблівае значэнне ў рэлігійных адносінах для ўсяго 

Паўночна-Заходняга краю, захаваўшы ў чысціні і недатыкальнасці Праваслаўе. 

Горад паступова станавіўся рэлігійным і царкоўна-адміністрацыйным цэнтрам 

Белай Русі. 

Памерла праведная Сафія ва ўзросце 26 гадоў 1 красавіка (па новаму 

стылю) 1612 года ад першых родаў мёртванароджанай дачкі. Пасля смерці стала 

ушаноўвацца ў народзе як святая заступніца хворых жанчын, якія рыхтаваліся 

стаць мацяркамі. Афіцыйная кананізацыя  праваслаўнай царквой святой Сафіі, 



 

княгіні Слуцкай адбылася ў 1984 годзе. Памяць праведнай Сафіі, княгіні 

Слуцкай, адзначаецца 1 красавіка (19 сакавіка па старому стылю). 

Сафія па-ранейшаму свой край абараняе 
(пра адкрыццё помніка Сафіі Слуцкай у Слуцку) 

 

першыню надзея на тое, што ў горадзе на Случы будзе ўзведзены 

помнік княгіні Сафіі з’явілася вясной 1994 года. Наведаўшы Слуцк у 

дзень Святога Архістрата Міхаіла, Мітрапаліт Мінскі і Слуцкі Філарэт 

сустракаўся з прадстаўнікамі горада. Свецкія ўлады з 

Філарэтам пагадзіліся. 

Праз два гады, у чэрвені 1996 года, у гарадскі 

выканаўчы камітэт паступіла праектная прапанова ад 

вядомага сталічнага архітэктара Лук’янчыка і 

маладога, вельмі таленавітага скульптара (у той час - 

студэнта выпускнога курса Беларускай акадэміі 

мастацтваў) Інкова, якія па благаславенні Уладыкі 

Філарэта і ўзгадненні з гарадскімі ўладамі 

распрацавалі праект і нават выканалі рабочую мадэль 

Святой Сафіі. Кіраўніцтва ўсімі арганізацыйна-

гаспадарчымі работамі па  ўзвядзенні помніка 

Беларускі Экзархат Рускай Праваслаўнай Царквы  

ўсклаў на настаяцеля Слуцкага Свята-Міхайлаўскага 

сабора айца Міхаіла (Вейга). 

Першы грашовы ўзнос быў зроблены адным з жыхароў Слуцка 7 сакавіка 

1999 г. Яго імя, на жаль, даведацца не ўдалося. Як, зрэшты, і сотні імёнаў іншых 

случчан ( і не толькі), што ўнеслі сваю лепту ў будаўніцтва помніка. Грошы на 

выраб і ўстаноўку пералічылі таксама дзесяткі дзяржаўных і недзяржаўных 

арганізацый, устаноў і прадпрыемстваў… 

А 23 чэрвеня 1999г. было канчаткова вызначана і месца ўзвядзення 

помніка. Менавіта ў гэты дзень Слуцкі гарвыканкам прыняў рашэнне аб 

выдзяленні Свята-Міхайлаўскай царкве зямельнага ўчастка плошчай 0,10 га па 

вуліцы Багдановіча.24 верасня 2000г. у цэнтры горада быў адкрыты помнік Сафіі 

Слуцкай.  

Амаль трохметровая бронзавая  статуя Сафіі, якая асяняе крыжам свой 

горад, узвышаецца на пастаменце з мармуровым абрамленнем. За спінай 

заступніцы Слуцкага краю – тры паўаркі, злітыя разам. Яны сімвалізуюць храм, і 

таму пад іх купаламі вісіць звон, а вянчае гэтую малую архітэктурную форму 

залацістая постаць анёла, які трубіць у трубу. 

Вобраз Сафіі Слуцкай у мастацтве і літаратуры 

 

 

 жывапісе вобраз Сафіі Слуцкай знайшоў увасабленне ў графічным 

партрэце, вызначаным яе земляком М. Басалыгам, а таксама ў адным з 

партрэтаў з серыі, прысвечанай усім беларускім святым, работы А. 

Кашкурэвіча. Да адлюстравання вобраза князёўны звярталіся мастакі 

Ермакоў І. І., Лаурайценя І. І., Сакалова-Кубай Н. М., Шут В. У., Акулаў В. І. і 

нш. 

Адражаецца памяць пра Сафію Слуцкую і ў слове. Яе Жыціе стварыў 

настаяцель  слуцкай Міхайлаўскай царквы пратаіерэй Міхаіл Вейга, нарысы пра 

яе ёсць у кнігах І. Масляніцынай і М. Багадзяжа “Слава і няслаўе”. 

Польскі пісьменнік Юзаф Крашэўскі ў 1841 годзе выдаў у Вільні 

аповесць”Апошняя са слуцкіх князёў”, дзе ў мастацкай форме апавядаецца 

гісторыя гэтай своеасаблівай “траянскай вайны” паміж двума родамі за 

жанчыну. Аўтар не толькі ўзнавіў ход падзей, але і пазнаёміў чытачоў з 

сацыяльным і рэлігійным становішчам у той час, правёў іх па вуліцах Вільні, 

пабываў з імі ў палацах Радзівілаў і Хадкевічаў, у Віленскім езуіцкім калегіуме, 

магістраце, ля шануемай беларусамі і палякамі іконы Вострабрамскай Маці 

Божай – усюды, куды траплялі ягоныя персанажы. Аповесць напісана не толькі 

пазнавальна, але і займальна, месцамі нават з гумарам, яна лёгка чытаецца. Яшчэ 

адзін мастацкі твор пра Сафію Слуцкую – гістарычная драма Уладзіслава 

Сыракомлі “Магнаты і сірата. Соф’я, князёўна слуцкая”, выдадзеная на польскай 

мове ў 1859 годзе.  

С в я т у ю  С а фію  у с х ва л і м!  
(да 400-годдзя з дня спачыну святой праведнай Сафіі, княгіні Слуцкай) 

 

адуйся, горада Слуцка і ўсяе зямлі нашай радасць і ўмацаванне” 

– такія словы гімна ў гонар беларускай князёўны XVI стагоддзя 

гучалі ва ўсіх праваслаўных храмах Беларусі. 1 красавіка 

споўнілася 400 гадоў са дня спачыну святой праведнай Сафіі, княгіні Слуцкай. 

Беларуская Праваслаўная Царква на працягу ўсяго года будзе ўзгадваць сваю 

Святую ў адмысловых мерапрыемствах. Ёй будуць прысвечаны навуковыя 

канферэнцыі, выданні і набажэнствы.  

31 сакавіка апоўдні на прыходзе ў гонар праведнай Сафіі ( Мінск, плошча 

Казінца) Мітрапаліт Мінскі і Слуцкі, Патрыяршы Экзарх усяе Беларусі Філарэт 

адслужыў малебен святой і асвяціў помнік князёўны. Увечары Патрыяршы 

Экзарх узначаліў усяночную ля ракі з мошчамі святой, усяночныя ў іншых 

храмах адслужылі члены  Святога Сіноду. Раніцай набожная літургія ў Свята-

Міхайлаўскім саборы сабрала нямала прыхаджан, жыхароў Случчыны, каб 

ушанаваць памяць пра святую заступніцу зямлі Слуцкай. Свяшчэннаслужыцелі, 

случчане хрэсным ходам ад Свята-Міхайлаўскага сабора накіраваліся да 

памятнага знака Святой Сафіі Слуцкай. Многія жыхары горада прынялі ўдзел у 

богаслужэнні каля помніка святой праведнай Сафіі Слуцкай. 

У Слуцкай раённай цэнтральнай бібліятэцы прайшло духоўна-асветніцкае 

мерапрыемства “Святая заступніца зямлі 

Слуцкай” з удзелам Благачыннага 

праваслаўных прыходаў Слуцкай акругі, 

настаяцеля Свята-Міхайлаўскага сабора 

Протаіерэя Міхаіла Вейгі, падрыхтавана 

выстава “Сафія Слуцкая – рыцар 

праваслаўя” пра Случчыну 

праваслаўную, слуцкіх князёў 

Алелькавічаў, жыццёвы шлях княгіні. У 

галерэі мастацтваў адбылося ўрачыстае 

адкрыццё выстаўкі “Стаянне ў ісціне”. 

Творы выкананы ў розных жанрах і тэхніцы. 

   3 мая ў Мінску прайшла царкоўна—

навуковая канферэнцыя, прысвечаная  400—

годдзю з дня спачыну святой праведнай 

Сафіі, княгіні Слуцкай. У ёй прынялі ўдзел 

свяшчэннаслужыцелі, вучоныя і спецыялісты 

розных галін ведаў. Сярод іх былі і 

прадстаўнікі Случчыны: кандыдаты 

багаслоўя Протаіерэй Міхаіл Вейга і іерэй 

Аляксандр Шклярэўскі, Ігар Ціткоўскі, 

“Р 



 

краявед і мастак. На мерапрыемстве былі разгледжаны важнейшыя гістарычныя 

і духоўныя аспекты, звязаныя з жыццём і дзейнасцю Сафіі Слуцкай, прайшла 

прэзентацыя выдання, прысвечаная ёй, і экспазіцыйных матэрыялаў з фондаў 

Нацыянальнага гістарычнага музея Рэспублікі Беларусь. 

 

З 24 чэрвеня напрацягу 13 дзён адбыўся хрэсны ход праваслаўных 

веруючых з Мінска ў Слуцк (праз Капыль і Грэск). У Слуцку на помніку Сафіі 

былі ўстаноўлены шэсць памятных гранітных пліт з выявамі праваслаўных 

храмаў і манастыроў горада, у тым ліку нават тых, якія страчаны. Эскізы 

падрыхтаваў слуцкі мастак і краявед Ігар Ціткоўскі. 

 

Да 400-годдзя з дня спачыну святой праведнай Сафіі Праваслаўнай 

Царквой быў зацверджаны  ордэн святой праведнай Сафіі Слуцкай. Ордэнам 

будуць узнагароджаны як царкоўныя, так і грамадскія дзеячы - 

за шматгадовае служэнне ў свяшчэнным сане ці за заслугі 

перад Беларускай Праваслаўнай Царквой. Акрамя гэтага, 

узнагароды ордэнам святой Сафіі Слуцкай могуць быць 

удастоены епархіі, манастыры, духоўныя навучальныя 

ўстановы і іншыя царкоўныя арганізацыі. Ордэн мае адну 

ступень. Згодна іерархіі ўзнагарод Беларускай Праваслаўнай 

Царквы, ён размешчаны ўслед за ордэнам Крыжа прападобнай 

Еўфрасінні Полацкай. 

На працягу 2012 года  Беларуская Праваслаўная Царква правядзе шэраг 

мерапрыемстваў, прысвечаных 400-годдзю са дня спачыну святой праведнай 

Сафіі Слуцкай.  

  



 

Дадатак I 

Памятник  Святой Софии Слуцкой 
 

Памятник на пьедестале, 

Слуцкой Софии Святой. 

Всем миром его создавали, 

Он самый для нас дорогой. 

 

В бронзе стоит воплощенный, 

Чтоб вдохновлять наш народ. 

Иисусом Христом освященный 

Людей к православью зовет. 

 

В глаза посмотрите Софии, 

На кроткий и ласковый взгляд. 

Ведь были они голубые, 

О светлой душе говорят. 

 

На мудром лице вдохновенье, 

Уверенность в деле святом. 

Народу несла пробужденье 

Все делала честно, с умом! 

 

Боролась всю жизнь с униатством, 

Успеха добиться смогла. 

А Слуцкому нашему братству 

Все силы и жизнь отдала. 

 

Строила церкви и храмы 

На Случчине  - древней земле. 

Ходила в народ постоянно, 

Людей просвещала в селе. 

 

Еще молодая и кроткая, 

Но в вере Христовой тверда. 

Хоть жизнь прожила и короткую 

Мы чтить ее будем всегда! 

 

Идешь православный по городу, 

Где памятник – остановись. 

Смири свою душу гордую, 

Софии святой поклонись! 

(П. А. Девятериков) 



 

 

 

 

Праведнай Сафіі Слуцкай 
 

Сафія праведная… Слуцкая княгіня… 

З малітвай –просьбай перад Богам ты стаіш – 

За край лясоў, за край азёраў сіні х  

І за народ твой, што нясе пакутны крыж. 

 

Ты запавет пакінула патомкам – 

Захоўвай веры праваслаўнай чысты дар. 

Прайшлі вякі… На Белай Русі столькі 

Духоўнай крывадушнасці ахвяр. 

 

Як вымаліць ад страшных мук пякельных 

Бацькоў, дзядоў і прадзедаў маіх? 

Запаланіў чужынскі дух касцельны 

Сяброў і блізкіх – сэрцу дарагіх. 

 

Схіляюся над ракаю святою 

З балеснай скрухай – пачуццём віны: 

І я з маёй ранейшай слепатою 

Жыла пад гнётам нераскаянай маны. 

 

Заступніца зямлі нашай – Сафія! 

За горад Слуцк, за ўвесь гаротны край 

Маліся… і малітвамі тваімі 

Абманутыя душы прасвятляй. 

 

Сафія мудрая… Агнём гарачай веры 

І праўдай Божаю навекі спапялі 

На Белай Русі ерасяў хімеры. 

Малітвай, праведная, сэрцы ацалі. 

(Алена Сурба) 

 

Святая София 

 

Святая Слуцкая София 

Хозяйкою у нас была. 

Хоть времена были лихие, 

Она народ к Христу звала. 

 



 

Распространялось униатство, 

У иезуитов гонор рос. 

Им противостояло Братство, 

Которое  любил Христос. 

 

Отец и мать княжны без жали, 

Отвергли унию напрочь. 

В Софии веру утверждали, 

Чтоб православной стала дочь. 

 

Родители не долго жили, 

Опекуном Хадкевич стал. 

Чтоб не шумели Радивилы 

За Януша ее отдал. 

 

Обряд свершили православный, 

Венчал их с Янушем Господь, 

В соборе Бреста достославном, 

Соединил их дух и плоть. 

 

Сама княгиня молодая, 

Идя по божеским стопам. 

И православье утверждая, 

Вела людей в Иисусов храм. 

 

Была как мать, в любом приходе, 

С ней Братство Слуцкое росло. 

Пеклась она о всем народе 

Ходила в церкви на село. 

 

Чтоб люди жили в набоженстве, 

Мечтая с Богом говорить, 

Построен храм Преображенский, 

Чтоб душу Господу открыть. 

 

Заботы много проявляла 

О храмах и монастырях. 

Сама богатство умножала, 

Чтоб православью дать размах. 

 

За укрепленье веры в Братстве, 

Сам Феофан благодарил 

Раз не признала униатство 

Нашла в душе довольно сил. 



 

 

Жила и умерла без гнева, 

А православие живет. 

Взроди плоды ее посева 

Чтит  мать-Софию  наш народ! 

(П. А. Девятериков) 

 

Святая Слуцкая София 

 

Прости нас, мудрая княгиня, 

Что столько лет слепцами были. 

Святая Слуцкая София, 

Тебя мы помним, не забыли. 

Росточком нежным прорастала 

Ты с первых  дней, став сиротою. 

Защитой нашей веры стала 

При жизни  став для всех Святою. 

Как много сделать ты успела, 

Как мало лет земных прожила 

Любовью, верою и делом 

Народу своему служила. 

Твой светлый лик в Святой иконе 

Ты наша Вера и Святыня 

В церковном колокольном звоне 

София Слуцкая, княгиня. 

(Анатолий Балакир) 

 

Саф і і  Слуцкай 
 

Сцяжынкай у сэрцы, у марах сцяжынкай 

Вядзе нас у тыя часіны былыя 

Такая ўзнёслая, нібы дзяўчынка, 

Сама прыгажуня – княгіня Сафія. 

 

Яна шкадавала галодных і хілых, 

Яна прымірыла ўсіх сваякоў. 

Яна Праваслаўе абараніла 

І стала сапраўднай Святою Сафіяй 

На час існавання вякоў. 

(Людміла Вечар) 

 

 

 



 

София Слуцкая 
 

Щедрой дланью да крестом 

Город вечно осеняя, 

В одиночестве простом 

Ты стоишь, моя Святая, 
 

В платье бронзовом, раскрыв 

Руки настежь  всем случчанам, 

Всех любовью освятив 

Да молитвой непрестанной. 
 

У дороги, над рекой, 

У часовенки смиренно, 

Крестишь город ты рукой, 

Подарив благословенье. 
 

Медный колокол – твой брат. 

Крыша – голубое небо, 

Ты в жару и в снегопад 

Будешь символом победы. 

(С. Трофимова) 

 

*** 

 

Унучка мужнай Настасіі, 

Твой род праслаўлены спаўна. 

Са светлым іменем Сафіі 

квітнее Слуцкая зямля. 
 

Звініць у звоне калакольным 

Твой голас праўды, люба чуць. 

I часам даўнім неадольны 

Твае даброты к нам ідуць. 
 

Твае святыя справы лечаць 

I сёння цела нам і душу. 

Цябе сам Храм увекавечыў, 

Цябе прызнаць бязбожнік мусіў. 
 

Сафія Слуцкая - святыня, 

I гонар наш, і абярэг – 

Ніколі край свой не пакіне. 

I возьме на сябе наш грэх. 
(Н. А. Зяневіч)  



 

Дадатак II 

Іконы святой праведнай Саф іі Слуцкай 

    

    

    

    

    



 

Дадатак III 

Вобраз Сафіі Слуцкай у жывапісе 

  
 

   
 

 



 

 

 

 

  

 

  



 

  



 

 

Праведная Сафія, княгіня Слуцкая: 

Інфармацыйна-бібліяграфічнае выданне 

